
Sec. I.

. DISPOSICIONS XERAIS

MINISTERIO DE POLITICA TERRITORIALE ADMINISTRACION
PUBLICA

7704 Real decreto 600/2011, do 29 de abril, polo que se modifica o Regulamento da
Lei 23/1982, do 16 de xufio, requladora do patrimonio nacional, aprobado polo
Real decreto 496/1987, do 18 de marzo.

Mediante a Lei 23/1982, do 16 de xuio, regulouse o Consello de Administracion do
Patrimonio Nacional, que se configura como unha entidade de dereito publico, con
personalidade xuridica e capacidade de obrar, organicamente dependente da Presidencia
do Goberno e excluida da aplicaciéon da Lei de entidades estatais autdnomas. Os seus fins
son a xestion e administracién dos bens e dereitos do patrimonio nacional.

Mediante o Real decreto 496/1987, do 18 de marzo, aprobouse o regulamento desa
lei, que dedica o seu titulo VI a organizaciéon do Patrimonio Nacional, e dentro del, o seu
capitulo lll refirese a estrutura organica do Consello de Administracion do Patrimonio
Nacional.

Atendendo as necesidades de asegurar a sua eficacia na xestién, a estrutura organica
do Consello de Administracién do Patrimonio Nacional foi modificada mediante os reais
decretos 694/1989, do 16 de xuio, e 2208/1995, do 28 de decembro.

En consideraciéon ao tempo transcorrido desde que se aprobaron tales modificaciéns,
este real decreto dirixese a actualizar a estrutura organica do Consello de Administracién
do Patrimonio Nacional. Tratase, por tanto, dunha norma de caracter estritamente
organizativo e o seu obxectivo fundamental é o de introducir unha maior racionalidade e
eficacia, acorde coa realidade actual, na estrutura do Consello de Administracién do
Patrimonio Nacional, despois de mais de quince anos de que se realizou a ultima
modificacion organizativa.

A modificacién limitase ao mencionado capitulo Il do titulo VI, introducindo unha nova
redaccién dos artigos 80 a 85 do regulamento.

No seu contido, ampliase a enumeracién que o artigo 80 leva a cabo das delegacions
do patrimonio nacional, incluindo as duas novamente creadas desde a aprobacién inicial
do regulamento: A Delegacién no Real Mosteiro de San Jerénimo de Yuste e a Delegacién
para os Reais Padroados.

Polo que se refire a estrutura dos servizos centrais do Consello de Administracién do
Patrimonio Nacional, contintiase articulando en catro unidades, como ata 0 momento, ben
que a modificacion se refire a adecuacion dos nomes daquelas e, consecuentemente, a
reordenacion das funcidns entre elas. Asi, establécese unha Direccién de Administracion
e Medios, unha Direccion de Conservacién de Bens Historico-Artisticos, unha Direccién de
Actos Oficiais e Culturais e, por ultimo, unha Direccion de Imaxe, Promocién e
Desenvolvemento.

A Direccién de Administraciéon e Medios centraliza a xestiéon das funciéons que son
comuns a todas as unidades: recursos humanos, orzamentos, xestiébn econdmica e
financeira, contratacién, servizos xerais, subministracions e, por ultimo, tecnoloxias da
informacioén e da comunicacion, e que anteriormente se atribuian parcialmente a Secretaria
Xeral.

As funciéns da Direccion de Conservacion de Bens Histérico-Artisticos aglutinan as
funciéns das anteriores direcciéns de Patrimonio Arquitecténico e Inmobles e de Actuaciéns
Historico-Artisticas sobre Bens Mobles e Museos, co fin de garantir a coordinacién de
todas as actuaciéns sobre os bens histérico-artisticos do patrimonio nacional, sexan
mobles ou inmobles.

As funciéns da Direccidn de Actos Oficiais e Culturais refirense a xestién dos recursos
das distintas unidades do Consello de Administracién do Patrimonio Nacional, asi como

doutras entidades colaboradoras, para o desenvolvemento de actos oficiais, culturais e
doutras cerimonias con caracter institucional.

Por ultimo, as funciéns da Direccion de Imaxe, Promocion e Desenvolvemento son as
relativas a planificacion cultural, a coordinacion dos museos, a promocién do patrimonio
nacional, a captacion de recursos procedentes de patrocinios, a asignacién de medios a
favor da investigacion ou a innovacién e ao desenvolvemento da estratexia comercial do
Consello de Administracién do Patrimonio Nacional.

Na sua virtude, por iniciativa do ministro da Presidencia, por proposta do ministro de
Politica Territorial e Administracion Publica, de acordo co Consello de Estado e logo de
deliberacion do Consello de Ministros na stia reunién do dia 29 de abril de 2011,

DISPONO:

Artigo unico. Modificacién do requlamento da Lei 23/1982, do 16 de xufio, reguladora
do patrimonio nacional, aprobado polo Real decreto 496/1987, do 18 de marzo.

O regulamento da Lei 23/1982, do 16 de xufo, reguladora do patrimonio nacional,
aprobado polo Real decreto 496/1987, do 18 de marzo, modificase do modo seguinte.

Un. O artigo 80 queda redactado do seguinte modo:
«1. O Consello de Administracion do Patrimonio Nacional estrutirase en:

a) Servizos centrais, e

b) Delegacions nos reais sitios de Aranjuez, San Lorenzo de El Escorial, San
lldefonso, El Pardo e La Aimudaina; a Delegacion no Real Mosteiro de San Jerénimo
de Yuste e a Delegacién para os Reais Padroados.

2. As anteriores delegacions exercen, dentro do seu ambito territorial, a
administracion e xestidn ordinarias dos bens e dereitos adscritos a elas, asi como a
realizacion de calquera outra actuaciéon que lle encomende o conselleiro xerente, de
conformidade con este regulamento e de acordo coa normativa aplicable.»

Dous. O artigo 81 queda redactado da seguinte forma:

«1. As delegacions do patrimonio nacional e os servizos centrais dependen do
conselleiro xerente. Estes ultimos estrutiranse nos seguintes érganos:

a) Direccion de Administracion e Medios.

b) Direccién de Conservaciéon de Bens Histérico-Artisticos.
c) Direccion de Actos Oficiais e Culturais.

d) Direccion de Imaxe, Promocion e Desenvolvemento.

2. Estan adscritos a Xerencia coas funcions que lles atriblen as disposicions
vixentes e sen prexuizo da sua dependencia dos ministerios de Xustiza e de
Economia e Facenda, respectivamente, os seguintes érganos, con nivel organico
de subdireccioén xeral:

a) aAvogacia do Estado e
b) a Intervencién Delegada da Intervencion Xeral da Administracion do
Estado.

3. As funcions de direccién, coordinacion e control inmediato das unidades
referidas nos puntos anteriores, asi como das delegacidns do organismo referidas
no artigo anterior, para a definicion e seguimento da actividade do Consello de
Administracion do Patrimonio Nacional, a calidade e mellora continua dos seus
servizos, asi como para a planificacion, direccion e execucién das actuacions en
materia de seguridade seran exercidas polo conselleiro xerente, baixo a superior
direccion do Consello de Administracion do Patrimonio Nacional e do seu
presidente.»

Tres. O artigo 82 queda redactado co seguinte texto:

«1. Correspondelle a Direccion de Administracion e Medios o exercicio das
seguintes funciéns:

a) A planificacion, desenvolvemento e xestiébn dos recursos humanos, a
formacién e a accion social, a direccidon da negociacion colectiva e o servizo de
prevencion de riscos laborais.

b) Apreparacion do anteproxecto de orzamento do Consello de Administracion
do Patrimonio Nacional, a tramitacion das suas modificaciéns e o seguimento da
sUa execucion, asi como as mesmas funciéns respecto aos orzamentos dos reais
padroados.

c) A xestibn econdmica e financeira de ingresos e gastos do Consello de
Administracién do Patrimonio Nacional, asi como a tramitacién dos contratos, de
acordo coa Lei 30/2007, do 30 de outubro, de contratos do sector publico.

d) Aplanificacién e execucion de plans en materia de tecnoloxias da informacion
e comunicacién, a coordinacion de tales actuaciéns, asi como a elaboracién e
actualizacion do inventario de bens e recursos informéaticos.

e) A actualizacién permanente do inventario e a administracion e xestién de
bens inmobles integrados no patrimonio nacional e dos dereitos que forman parte
del, asi como a tramitacién dos expedientes de afectacion e desafectacion deses
bens e a preparacion das correspondentes propostas.

f) A actualizacion permanente do inventario dos bens mobles que non tefian
caracter historico, asi como dos demais bens e dereitos que non correspondan a
outro inventario do patrimonio nacional.

g) O réxime interior dos servizos xerais, a xestion das subministracions e a
direccién e coordinacion dos servizos de informacion, rexistro e documentacion.

h) A realizacién de calquera outra actuacion que lle encomende o conselleiro
xerente, de conformidade con este regulamento e de acordo coa normativa
aplicable.

2. Correspoéndelle ao responsable da Direccion de Administracion e Medios a
suplencia do conselleiro xerente nos casos de vacante, ausencia ou enfermidade.»

Catro. O artigo 83 queda redactado do seguinte teor:

«Corresponde a Direccion de Conservacion de Bens Histérico-Artisticos o
exercicio das seguintes funcions:

a) A actualizacion permanente dos inventarios dos bens mobles de caracter
histérico ou valor artistico e de semoventes.

b) A elaboracion e execuciéon dos plans de actuacidon necesarios para a
conservacion, restauracion e exposicién de bens mobles con caracter histérico ou
valor artistico, asi como dos elementos pictéricos ou escultéricos incorporados a
edificios ou situados en parques e xardins.

c) A elaboracion e execucion dos plans de actuacidon necesarios para a
rehabilitacion, restauracion, mellora, conservacion e mantemento de bens
inmobles.

d) A adopcion e desenvolvemento das medidas necesarias para o coidado, o
mantemento e a mellora dos parques, xardins € montes, asi como o0 uso e xestion
dos espazos naturais, en execucion dos plans de proteccion ambiental aprobados
polo Goberno, por proposta do Consello de Administracion do Patrimonio Nacional.

e) O seguimento de actuaciéns de proteccién sobre os bens inmobles e sobre
os bens mobles con caracter histérico ou valor artistico. O coidado, atencion e
mellora dos museos, e a xestion dos depdsitos de bens.

f) O desenvolvemento de proxectos de investigacion para o cumprimento dos
fins e obxectivos do patrimonio nacional de acordo coa sua lei reguladora.

g) A administracion, conservacion e restauracion do arquivo histérico-
documental, do arquivo fotografico e dos fondos bibliograficos histéricos.

h) As propostas de adquisicions respecto a bens, fondos documentais e fondos
bibliograficos, con caracter histérico ou valor artistico.

i) Arealizacion de calquera outra actuacion que lle encomende o conselleiro
xerente, de conformidade con este regulamento e de acordo coa normativa
aplicable.»

Cinco. O artigo 84 queda redactado do seguinte modo:

«Corresponde a Direccién de Actos Oficiais e Culturais o exercicio das seguintes
funcions:

a) Aplanificacion, organizacion operativa e desenvolvemento dos actos oficiais,
asi como a colaboracion con outras entidades para a realizacion de actos con
caracter institucional, coordinando para iso a xestion e o seguimento dos recursos
dependentes das distintas unidades do Consello de Administracién do Patrimonio
Nacional.

b) A organizacion operativa e desenvolvemento dos actos culturais de
Patrimonio Nacional, asi como a colaboraciéon con outras entidades para actos
similares, coordinando para iso a xestion e o seguimento dos recursos dependentes
das distintas unidades do Consello de Administracion do Patrimonio Nacional.

¢) A actualizacién permanente do inventario dos bens en uso, a sua xestion e
0 seu mantemento ao servizo da execucién dos actos oficiais e culturais.

d) Arealizacion de calquera outra actuacién que lle encomende o conselleiro
xerente, de conformidade con este regulamento e de acordo coa normativa
aplicable».

Seis. O artigo 85 queda redactado da seguinte forma:

«Corresponde a Direccién de Imaxe, Promocion e Desenvolvemento o exercicio
das seguintes funcions:

a) O desefio e desenvolvemento da estratexia de comunicacion, difusion e
promociéon do patrimonio nacional para o cumprimento dos fins e obxectivos que
recolle a sua lei reguladora.

b) O fomento e a determinacion dun marco global de colaboraciéon con outras
entidades publicas ou privadas orientado a potenciar a actividade do Consello de
Administracién do Patrimonio Nacional.

c) A analise e seleccion de oportunidades sobre a captacion de recursos
provenientes de patrocinios ou contribucions de mecenado cultural e actuacions
altruistas.

d) O desefio e desenvolvemento da estratexia comercial do Consello de
Administracién do Patrimonio Nacional.

e) Aasignacion de medios en favor de programas culturais e accions educativas
ou de promocion da investigacion e innovacion, para o cumprimento dos fins e
obxectivos que recolle a Lei reguladora do patrimonio nacional.

f) A programacion das actividades culturais do Consello de Administraciéon do
Patrimonio Nacional.

g) A coordinacion da xestion de todos os museos do Patrimonio Nacional, a
atencién ao visitante asi como o0 seguimento de suxestidons, queixas e
reclamacions.

h) A realizacion de calquera outra actuacion que lle encomende o conselleiro
xerente, de conformidade con este regulamento e de acordo coa normativa
aplicable.»

Disposicion adicional Gnica. Supresién de unidades organicas.

Quedan suprimidas as seguintes unidades:

1. Secretaria Xeral

2. Direccién de Patrimonio Arquitectonico e Inmobles

3. Direccién de Actuacions Historico-Artisticas sobre Bens Mobles e Museos
4. Direccion de Coordinacion de Medios e Seguridade

Disposiciéon derrogatoria Unica. Derrogacién normativa.

Quedan derrogadas cantas disposicions de igual ou inferior rango se opofian ao
disposto neste real decreto.

Disposicion derradeira Gnica. Entrada en vigor.

Este real decreto entrara en vigor o mesmo dia da sua publicacion no «Boletin Oficial
del Estado».

Dado en Madrid o 29 de abril de 2011.
JUAN CARLOS R.

O vicepresidente terceiro do Goberno
e ministro de Politica Territorial e Administracién Publica,

MANUEL CHAVES GONZALEZ

